
理血之劑 

犀角地黃湯 治胃熱吐衄。 

原文 

犀角地黃芍藥丹，血升胃熱火邪干，斑黃陽毒皆堪治，

或益柴芩總伐肝。 

 

註釋 

生地一兩半、白芍一兩、丹皮、犀角各二錢半，每服五錢。犀角大寒，解胃

熱而清心火﹔芍藥酸寒，和陰血而散肝火﹔丹皮苦寒，瀉血中之伏火﹔生地大

寒，涼血而滋水。以共平諸經之僭逆也。因怒致血者，加柴胡、黃芩。 

 


